
ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՅԻՍԻ 21-Ի N 771-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ



	1. ՀՀ արդարադատության նախարարություն
	15 հուլիս 2025թ․

	
	/30.2/30833-2025

	«Հայաստանի Հանրապետության կառավարության 2020 թվականի մայիսի 21-ի N 771-Լ որոշման մեջ փոփոխություն կատարելու մասին» նախագծով առաջարկվում է փոփոխել որոշման 2-րդ հավելվածը, որով սահմանվել էր Տնտեսական երկարաժամկետ զարգացմանն ուղղված ծրագրերի շրջանակում իրականացվող երկրորդ ծրագիրը։
Հաշվի առնելով, որ վերոնշյալ ծրագիրը հիմնված է և սերտորեն առնչվում է «ԵՄ-Հայաստան ՓՄՁ հիմնադրամի» կանոններին՝ պետք է նշել, որ Արդարադատության նախարարությունը չի տիրապետում այդ կանոններին, ինչպես նաև ներգրավված չէ նշված գործընթացի նախապատմությանը, ինչով պայմանավորված՝ նախարարությունը այս փուլում չի կարող ներկայացնել հիմնավոր դիրքորոշում հավելված 2-ով սահմանված ծրագրի և հիմնադրամի կանոնների միջև համապատասխանության վերաբերյալ։
	Ընդունվել է մասամբ։
Ֆոնդի կանոններն աշխատանքային կարգով տրամադրվել է նախարարությանը։ Միաժամանակ, Էկոնոմիկայի նախարարությունը՝ որպես ծրագիրն իրականացնող գերատեսչություն, տեսնում է անհրաժեշտություն առաջարկվող փոփոխությունները կատարելու համար՝ հակառակ պարագայում անհնար է ապահովել Կառավարության հետագա մասնակցությունը ֆոնդին։ 

	Հարկ է նշել նաև, որ որոշման 2-րդ կետի համաձայն՝ այն տարածվում է մինչև որոշման ուժի մեջ մտնելը ծագած հարաբերությունների վրա: Առանց ֆոնդի կանոնների պատշաճ ուսումնասիրության դժվար է գնահատել սույն որոշման ընդունման հետևանքները, ինչպես նաև բարելավող/վատթարացնող բնույթը:
Այնուամենայնիվ, առաջարկում ենք հաշվի առնել՝ «Նորմատիվ իրավական ակտերի մասին» ՀՀ օրենքի 13-րդ հոդվածի 6-րդ մասը, որի համաձայն՝ նորմատիվ իրավական ակտը պարունակում է անցումային դրույթներ, եթե անձի իրավական վիճակը բարելավող նորմատիվ իրավական ակտին նախատեսվում է տալ հետադարձ ուժ, կամ անձի իրավական վիճակը բարելավող իրավական ակտին հետադարձ ուժ տալու համար անհրաժեշտ է սահմանել համապատասխան նորմեր: Այս դեպքում նորմատիվ իրավական ակտի անցումային դրույթներով սահմանվում են`
1) նորմատիվ իրավական ակտը կամ դրա այն մասերը, որոնց տրվում է հետադարձ ուժ.
2) հետադարձ ուժ տալու իրավակարգավորումների (ժամկետների, պայմանների, անձանց շրջանակի) համար անհրաժեշտ համապատասխան նորմեր:
	Ընդունվել է մասամբ։
Ֆոնդի կանոնները աշխատանքային կարգով տրամադրվել է նախարարությանը։  Հարկ է նկատել, որ նախագծով առաջարկվում է ավելի ընդհանրական ձևակերպում տալ այն կետերին, որոնք չեն կարող ճշգրտորեն արտացոլել Ֆոնդի Կանոնները։ Առաջարկվող փոփոխությունները բոլոր դեպքերում Ֆոնդի վիճակը բարելավող են հետևաբար հետադարձության խնդիր առկա չէ։ 

		Միևնույն ժամանակ, որոշման առաջին կետում առկա է տեխնիկական վրիպակ, մասնավորապես՝ «խմբագրությամբ» բառի փոխարեն գործածվել է «խմբագրության» բառը:
	Ընդունվել է։

	2. ՀՀ կենտրոնական բանկ
	16 հուլիս 2025թ․

	
	15.4-07/608-25

	Ուսումնասիրելով Ձեր կողմից ներկայացված «Հայաստանի Հանրապետության կառավարության 2020 թվականի մայիսի 21-ի թիվ 771-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ Հայաստանի Հանրապետության կենտրոնական բանկը հայտնում է, որ Նախագծի վերաբերյալ առաջարկություններ և դիտողություններ չունի:
	Ընդունվել է։

	3. ՀՀ ֆինանսների նախարարություն
	16 հուլիս 2025թ․

	4. 
	01/9-2/16029-2025

	Նախագծի հիմնավորմամբ նշվում է, որ առաջարկվող փոփոխությունները պայմանավորված են նրանով, որ Որոշումը պարունակում է Ֆոնդի ներդրումային ժամանակահատվածին, Ֆոնդի եկամտաբերությանը, կառավարչի վարձատրությանը վերաբերող կարգավորումներ, որոնք Ֆոնդի կանոններով սահմանված են շատ ավելի բարդ մեխանիկայով, որը փաստացի արտացոլված չէ Որոշման մեջ: Հետևաբար, ըստ Նախագծի հիմնավորման, Ֆոնդի գլխավոր գործընկերոջ հետ կնքված պայմանագրի, ներդրումային ժամանակահատվածի, կառավարչի վարձատրության վերաբերյալ կարգավորումները նախատեսվում է այնպիսի ձևակերպումներով, որպեսզի ամբողջությամբ չվերարտադրելով Ֆոնդի կանոնները՝ միաժամանակ առերևույթ հակասության տպավորություն չստեղծվի:
Այս կապակցությամբ հայտնում ենք, որ ՀՀ ֆինանսների նախարարությանը Ֆոնդի կանոնները չեն ներկայացվել, ուստի հակասությունների առկայության կամ դրանց հետևանքների մասին դիրքորոշում հայտնել չենք կարող: 
Բացի այդ, կարծում ենք, որ Որոշմամբ սահմանված պարտադիր պայմանները, ցուցանիշները, ինչպիսիք են սպասվող եկամտաբերության տոկոսը, ընդհանուր գործընկերոջ վարձատրության մանրամասն տարրերը, հանդիսանում են ներդրումային ծրագրերի համար կարևոր նախապայմաններ, և պետք է նախատեսված լինեն կառավարության Որոշմամբ, որն ավելի բարձր իրավաբանական ուժ ունի, քան Ֆոնդի կանոնները՝ հաշվի առնելով նաև այն, որ Ֆոնդի կանոնների փոփոխությունները կարող են կատարվել առանց կառավարության համաձայնեցման:
	Ընդունվել է մասամբ։
Ֆոնդի կանոններն աշխատանքային կարգով տրամադրվել է նախարարությանը։ Ինչ վերաբերում է այն փաստարկին, որ սպասվող եկամտաբերության տոկոսը, ընդհանուր գործընկերոջ վարձատրության մանրամասն տարրերը պետք է սահմանվեն Կառավարության որոշմամբ, հարկ ենք համարում նկատել, որ օրինակ Կառավարման վճարի վերաբերյալ կարգավորումները ֆոնդի կանոններում արտացոլված են 3 էջով, ամենայն մանրամասնությամբ, տարբեր դեպքերով ֆոնդի ակտիվ ներդրումային ժամանակահատվածում, լիկվիդացիոն ժամանակահատվածում, պորտֆելային ներդրումներից ստացված շահույթի բաշխման մասով և այլն։ Թեպետ ընդհանուր առմամբ դրանք համապասխանում են Որոշման կարգավորումներին, այնուամենայնիվ առանձին հատուկ կարգավորումներ, Որոշման մեջ արտացոլված չեն, ինչն առերևույթ հակասության տպավորություն է ստեղծում։ Կարևոր է ընդգծել, որ Ֆոնդի կանոնները նույն բովանդակությամբ եղել են դեռևս Կառավարության Ֆոնդին միանալուց առաջ՝ 2020 թվականից, դրանց շուրջ է եղել Ֆոնդի բոլոր մասնակիցների, այդ թվում և Կառավարության համաձայնությունը։ Ինչ վերաբերում է Կառավարության որոշման ավելի բարձր իրավաբանական ուժին, ապա հարկ է նկատել, որ Կառավարության լոկալ իրավական ակտը և ֆոնդի կանոնները իրավական տեսանկյունից տարբեր փաստաթղթեր են, աստիճանակարգման ենթակա չեն։ Ֆոնդի կանոնները արտացոլում են ֆոնդի գործունեության շուրջ ֆոնդի բոլոր մասնակիցների համաձայնությունը, պայմանավորվածությունը ֆոնդի գործունեության շուրջ, իսկ Կառավարության որոշումը իրավական հիմք է ստեղծել՝ Կառավարության ֆոնդին մասնակցելու ընթացակարգի ապահովման համար։ Նույն տրամաբանությանը համապատասխան
Ֆոնդի կանոնները չեն կարող են փոխվել առանց ներդրողների առնվազն 75%-ի և Գլխավոր Գործընկերոջ գրավոր համաձայնության։

 


	Միաժամանակ, պարզաբանման կարիք ունի այն, թե ինչու է հնարավորություն ընձեռվում ներդրումներ կատարել լիկվիդացիոն ժամանակահատվածում:
	Ընդունվել է։
Ստորև պարզաբանումը․
Տվյալ դեպքում խոսքը ոչ թե ընդհանուր կանոնի, այլ բացառության մասին է։ Մասնավորապես, Ֆոնդի կանոններով, 7․4 կետով ի սկզբանե նախատեսված է եղել, որ Ներդրումային ժամանակահատվածի ավարտից հետո Հիմնադրամը չի կատարի նոր կապիտալի կանչեր (Drawdowns), բացառությամբ այն դեպքերի, երբ Մնացորդային Պարտավորությունների (Remaining Commitments) շրջանակում կատարվող կանչերը թույլատրվում են հետևյալ նպատակներով՝
7.4.1. Ֆոնդի Կառավարման վճարների․  
 ծախսերի և պարտավորությունների վճարման համար.
7.4.2. կատարելու հետագա ներդրումներ (Follow-on Investments )՝ ․․
7.4.3. ավարտելու այն պորտֆելային ներդրումները, որոնց նկատմամբ Հիմնադրամը Ներդրումային ժամանակահատվածի ավարտից առաջ արդեն իսկ ստանձնել է իրավաբանական ուժ ունեցող պարտավորություն։
«Հետագա ներդրում» (Follow-on Investment) նշանակում է հիմնադրամի կողմից ներդրում այն պորտֆելային ընկերությունների խմբի արժեթղթերում, որի մեջ հիմնադրամն արդեն ունի ներդրում տվյալ պահին։ Նման ներդրումը կարող է իրականացվել, եթե Ընդհանուր գործընկերը որոշի, որ այն նպատակահարմար կամ անհրաժեշտ է՝ հիմնադրամի արդեն իրականացված ներդրումը պահպանելու կամ ավելացնելու նպատակով տվյալ պորտֆելային ընկերության խմբում։
Սա օրինակներից մեկն է, այն փաստարկի, որ Որոշման մեջ համապատասխան փոփոխություններ չկատարելու դեպքում հակասություն է առաջանում Ֆոնդի կանոնների և Կառավարության որոշման միջև։

	5. Ֆինանսատնտեսական նախարարական կոմիտեի նիստ 
	15 սեպտեմբեր 2025թ․

	
	ԿԱ/269-2025

	Որոշվեց՝ տալ դրական դիրքորոշում՝ պայմանով, որ նախագիծը կլրամշակվի և գործող որոշմամբ նախատեսված՝ ֆոնդի սպասվող առնվազն 8 տոկոս եկամտաբերության պայմանը չի փոփոխվի, միաժամանակ նախագծի վերջնական տարբերակը Ֆինանսների նախարարության և Փոխվարչապետ Մ. Գրիգորյանի գրասենյակի հետ համաձայնեցվելուց հետո կներառվի ՀՀ կառավարության նիստի օրակարգում։
	Ընդունվել է։

	6. Ֆինանսատնտեսական նախարարական կոմիտեի նիստ
	13 հոկտեմբեր 2025թ․

	
	ԿԱ/301-2025

	Որոշվեց՝ տալ բացասական դիրքորոշում՝ առաջարկելով Էկոնոմիկայի նախարարությանը Փոխվարչապետ Մհեր Գրիգորյանին ներկայացնել շնորհանդես «Ամբեր Կապիտալ Արմենիա» ընկերության գործունեության և վերջինիս հետ Կառավարության համագործակցության վերաբերյալ։
	Ընդունվել է։

«Ամբեր Կապիտալ Արմենիա» ընկերության կողմից շնորհանդեսը ներկայացվել է։



